
Руслан Елубайұлы Жақыпов,
ҚР Заң шығару институтының азаматтық, 

азаматтық іс жүргізу заңнамасы 
және атқарушылық іс жүргізу бөлімінің 

ғылыми қызметкері, 
заң ғылымдарының магистрі

Дана Манарқызы Қалкенова,
ҚР Заң шығару институтының азаматтық, 

азаматтық іс жүргізу заңнамасы 
және атқарушылық іс жүргізу бөлімінің 

кіші ғылыми қызметкері, 
заң ғылымдарының магистрі

ұлттыҚ ғылым ЖҮйЕСіН ҚұҚыҚтыҚ РЕттЕу
АСпЕктілЕРі туРАлы

Қазақстан Республикасының Конституция- 
сымен Республика қызметiнiң түбегейлi 
принциптерiнің бірі ретінде бүкiл халықтың 
игiлiгiн көздейтiн экономикалық даму бекітілген. 
Біздің ойымызша, мұндай дамуға қол жеткізу 
мемлекеттің жоғары ғылыми және ғылыми-
техникалық әлеуеті болған жағдайда анағұрлым 
тиімдірек, бұл тіпті күмән туғызбайды.

Қазақстан Республикасы Президентінің              
2010 жылғы 19 наурыздағы № 958 Жарлығымен 
Қазақстан Республикасын үдемелі индустриялық-
инновациялық дамыту жөніндегі 2010-2014 
жылдарға арналған мемлекеттік бағдарлама 
бекітілді. Мемлекеттік бағдарламаның мақсаты 
экономиканы әртараптандыру және оның 
бәсекеге қабілеттігін арттыру арқылы орнықты 
және теңгерімді өсуін қамтамасыз ету болып 
табылады. Онда үдемелі индустрияландыруды 
ғылыми қамтамасыз ету көзделген.

Қазақстан Республикасы Президентінің 
тапсырмасын орындау мақсатында «Ғылым 
туралы» заң жобасы әзірленді. 2011 жылғы                   
18 ақпанда тиісті заң қабылданды. Қолданыстағы 
«Ғылым туралы» Қазақстан Республикасының 
Заңы ғылым және ғылыми-техникалық 
қызмет саласындағы қоғамдық қатынастарды 
реттейді, Қазақстан Республикасы ұлттық 
ғылыми жүйесінің жұмыс істеуінің және оны 
дамытудың негізгі қағидаттары мен тетіктерін 
айқындайды. Бұл саяси-құқықтық шешімге ше- 
тел сарапшыларымен жағымды баға берілді [1]. 

Осы заң ғылымды құқықтық реттеу 

саласындағы түбегейлі реформаның белгісі 
болғаны сөзсіз. 2011 жылғы 1 желтоқсандағы 
Қазақстан ғалымдарының форумында                   
Н.Ә. Назарбаев «Ғылым туралы» жаңа Заң 
біздің ғылым саласын жаңғыртудың құқықтық 
негіздерін анықтайтындығын және заңның 
қабылдануымен ғылым саласындағы төңкеріске 
институционалдық негіз қаланғандығын атап 
өтті [2].

аталған саланы мемлекеттік басқару саясаты 
өзгергендігімен келіспеу қиын.

Бүгінгі күні ғылыми және (немесе) ғылыми-
техникалық қызметті басқару стратегиялық, 
сараптамалық және әкімшілік функциялардың 
бөлінуін сақтаумен жүзеге асырылады. Бұл ғылым 
туралы заңнаманың маңызды жетістігі! Бұған 
2012 жылғы 9 қарашада Қазақстан Республикасы 
Парламентінің Сенатымен өткізілген «Ғылым 
туралы» Заңды және Қазақстан Республикасын 
үдемелі индустриялық-инновациялық дамыту 
жөніндегі 2010-2014 жылдарға арналған 
мемлекеттік бағдарламаны іске асыру аясында 
Қазақстанда ғылымның жай-күйі мен даму 
перспективалары туралы» атты ғылыми-
практикалық конференцияның қатысушылары 
да ерекше көңіл аударды [3]. Ғылым саласындағы 
бұрын болған бюрократиялық заң әдебиетінде, 
біздің ойымызша, негізді түрде сынға алынды 
[4].

Ғылыми, ғылыми-техникалық қызметті қар- 
жыландырудың жаңа жүйесі әзірленді.

Ғылымды қаржыландырудың базалық, 

Қазақстан Республикасы заң шығару институтының 
20 жылдығына арналған жас ғалымдар байқауының жеңімпаздары

гранттық және бағдарламалық-нысаналы жаңа 
нысандары енгізілді.

Ғалымға кез келген жаңа ғылыми идеяларды 
мемлекеттік қаржыландыруды алуға мүмкіндік 
беретін тетік әзірленді.

Ғылыми зерттеулер мемлекеттік сатып алу 
рәсімдерінен шығарылды.

Мемлекеттік ғылыми-техникалық сарап- 
таманы ұйымдастыру және жүргізудің инно- 
вациялық жүйесі енгізілді. Мысалы, 2011 жылғы 
29 тамызда жарияланған ғылыми, ғылыми-
техникалық жобаларды гранттық қаржыландыру 
конкурсы бойынша Ұлттық мемлекеттік 
ғылыми-техникалық сараптама орталығына 
(одан әрі   – Сараптама орталығы) 1990 өтінім 
келіп түсті. 1990 өтінімге сараптама жүргізуді 
ұйымдастыру үшін әр түрлі ғылыми бағыттарда 
мамандырылған ғалымдар (1021) тартылды, 
олардың жартысынан көбі (659) шетел сарап- 
шылары болды. Сарапшылар әлемнің 59 елінен 
шақырылды [5].

Қазіргі таңда ғалымдардың ғылыми 
зертеулердің сапасын жақсарту жолымен 
өздерінің қаржылық мүмкіндіктерін арттыру 
мүмкіндігі туындағаны анық көрініп тұр.

Ғылыми қауымдастықтың маңызы мен 
рөлін ешбір кемітпей, мемлекеттік ғылыми-
техникалық сараптаманы ұйымдастыру және 
жүргізу ұлттық ғылыми жүйенің дамуы мен 
жұмыс істеуінің ажырамас және маңызды бөлігі 
болып табылатындығына сенеміз. Сондықтан біз 
мемлекеттік ғылыми-техникалық сараптаманы 
ұйымдастыру және жүргізу мәселелеріне көңіл 
аударамыз.

Қалыптасқан тәжірибенің талдамасы көр- 
сеткендей, сараптама қорытындыларының 
тәуелсізділігі, объективтілігі, біліктілігі, ке- 
шенділігі, дәйектілігі, толықтығы және негізділігі 
қағидаттарын сақтау мақсатында мемлекеттік 
ғылыми-техникалық сараптаманы ұйымдастыру 
және жүргізудің белгіленген мерзімдерін бұзу 
фактілері орын алады. Бұл объективті және 
негізді ме?

Мемлекеттік ғылыми-техникалық сарап- 
таманы ұйымдастыру және жүргізу қағи- 
дасында сарапшылармен мемлекеттік ғылыми-
техникалық сараптаманы жүргізу бойынша 
қызмет көрсету туралы шарттар жасалатындығы 
көзделген.

алайда, шарт жасасу алдында Сараптама 
орталығы, ең алдымен, әлемнің әр түкпіріндегі 
сарапшыларымен қарым-қатынасу уақытын 
Қазақстанмен салыстырғанда әр түрлі сағаттық 
белдеулер бойынша таң, күндіз және түн 

деп бөлуге мәжбүр болады. Мысалға айтсақ, 
түнде аҚш-пен, таңертең Жапониямен, ал 
күннің екінші жартысында еуропа елдерімен 
жұмыс істеу қажет. шетел сарапшыларын 
іріктеу, екіншіден, олардың көпшілігінің 
сараптама жүргізу уақытындағы қолы бос 
болмайтындығымен, сондай-ақ, өкінішке орай, 
кейбір шетел сарапшыларының Сараптама 
орталығы тәжірибесінің және әлемдік 
ғылымдағы беделінің болмауының себебінен 
оның қызметіне сенімсіздігімен сабақтасады.

Бұған қоса, «Ғылым туралы» Қазақстан 
Республикасы Заңының 21-бабының 3-тар- 
мағының 2 бөлігіне сәйкес сарапшыларды 
іріктеу олардың мамандануына және жобаның 
ерекшеліктеріне сәйкес жүргізіледі. Бұл 
сарапшыны тарту жекеше сипатқа ие екендігін 
білдіреді. Сарапшымен әрекет ету кезеңі ішінде 
кез келген уақытта Сараптама орталығының 
өтінімі бойынша сараптама жүргізу талабы бар 
бір ұзақ мерзімді шарт жасасуға жол берілмеуі 
тиіс. Бұл ғылым туралы заңнаманың талаптарына 
сай келмейді деп санаймыз, себебі бұл жағдайда 
сарапшылар құрамын сапалы іріктеу қамтамасыз 
етілмейді. 

Сарапшылар шарттық негізде тартыла- 
тындықтан, Сараптама орталығымен өзара 
әрекеттесуден бас тарту шарт талаптарымен 
келіспеушіліктен туындауы мүмкін. Біздің 
ойымызша, негізгі елеулі талап мемлекеттік 
бюджеттен қаржылындырылуына тәуелді 
сараптама қызметін төлеу тәртібі мен мөлшері 
болып табылады. Бұл ретте қолдаулы саралау 
тәсілінің өзі де ғалымдардың қажеттіліктерін, 
олардың мамандануын ескере отырып, 
қанағаттандыруға әрқашан мүмкіндік туғыз- 
байды.

Біздің ойымызша, белгіленген мерзімдер 
Сараптама орталығы өтінімдерді және 
сараптама қорытындыларын ұлттық ғылыми 
кеңестің қарауына уәкілетті немесе салалық 
уәкілетті органның өтінімдерін емес, тиісті 
қорытындыларды алған күннен бастап, мысалы, 
он күнтізбелік күннен кешіктірмей енгізген 
жағдайда толық сақталады.

Мемлекеттік ғылыми-техникалық са- 
раптаманы ұйымдастыру және жүргізу 
қағидасының 11-тармағында ұйымдастырушы 
МҒтС объектісіне байланысты шетелдік және 
қазақстандық сарапшыларды тарта отырып, 
кешенді (комиссиялық) сараптама жүргізу 
туралы шарт жасасады деп көрсетілген. Кешенді 
сараптама деп әр түрлі салалардың немесе бір 
саланың бірнеше әр түрлі ғылыми бағыттарының 

мамандары болып табылатын сарапшыларды 
тарту жолымен жүргізілетін сараптаманы 
атаймыз.  Комиссиялық сараптама – бұл бір 
саланың бір ғылыми бағытының мамандары 
болып табылатын сарапшыларды тарту жолымен 
жүргізілетін сараптама.

Сонымен қатар, ғылыми зерттеулерді 
қаржыландыру конкурстарына мемлекеттік 
мекемелердің қатысуы мүмкін болып көрінеді [6]. 
тәжірибе төлемге қатысты құқық нормаларын 
жасалған шарттарға қолданудағы белгілі бір 
қиыншылықтарды көрсетті.

Қазақстан Республикасы Үкіметінің 2009 
жылғы 26 ақпандағы №220 бұйрығымен 
бекітілген бюджетті атқару және оған кассалық 
қызмет көрсету қағидасымен бір мемлекеттік 
мекеменің кодынан екінші мемлекеттік мекеменің 
кодына ақша аударуға жол берілмейтіндігі 
көзделген.

Бұған қоса, «Ғылым туралы» Қазақстан 
Республикасы Заңының 6-бабына сәйкес ғылыми 
және (немесе) ғылыми-техникалық қызмет 
субъектілері ғылыми және (немесе) ғылыми-
техникалық қызметті жүзеге асыратын жеке 
және заңды тұлғалар болып табылатындығын 
ескеріп өту керек. Заң заңды тұлғаның белгілі 
бір ұйымдық-құқықтық нысанына тиістілік 
бойынша заңды артықшылықтарды орнатпайды. 
Сөйтіп осы белгіге қатысты кемсітушілік 
жойылады, ал бұл мемлекетіміздің бүкіл 
аумағында тікеелей әрекет ететін Қазақстан 
Республикасы Конституциясының 14-бабының 
2-тармағына сәйкес келеді. Бұл «Ғылым 
туралы» Қазақстан Республикасы Заңында 
өз көрінісін тапты. Мысалы, аталған Заңның 
6-бабының 2-тармағына сәйкес ғылыми 
және (немесе) ғылыми-техникалық қызмет 
субъектілерін шығармашылық еркіндікке, 
жосықсыз бәсекелестіктен қорғауға, ғылыми 
және (немесе) ғылыми-техникалық қыз- 
метке қатысуға, оның ішінде мемлекеттік 
бюджеттен және Қазақстан Республикасының 
заңнамасында тыйым салынбаған өзге де 
көздерден қаржыландырылатын ғылыми, 
ғылыми-техникалық жобалар мен бағдарламалар 
конкурстарына қатысуға тең құқыққа кепілдік 
беріледі және олар қамтамасыз етіледі.

«Нормативтік құқықтық актілер туралы» 
Қазақстан Республикасы Заңының 4-бабының 
3-тармағында төменгі деңгейдегі нормативтік 
құқықтық актілердің әрқайсысы жоғары 
деңгейдегі нормативтік құқықтық актілерге 
қайшы келмеуге тиіс екендігі бекітілген. 
«Нормативтік құқықтық актілер туралы» 

Қазақстан Республикасы Заңының талаптарына 
сәйкес бұл Заң нормалары заңға тәуелді актілерге, 
яғни бұл жағдайдағы жоғарыда аталған Қағидаға 
қатысты артығырақ заңды күшіне ие. ал осы 
Заңның 6-бабының 1-тармағы бойынша әр түрлі 
деңгейдегі нормативтік құқықтық актілердің 
нормаларында қайшылықтар болған кезде 
неғұрлым жоғары деңгейдегі актінің нормалары 
қолданылады.

Жоғарыда айтылғанға сәйкес мемлекеттік 
мекеме ғылыми және (немесе) ғылыми-
техникалық қызметті жүзеге асырған жағдайда 
бюджетті атқару және оған кассалық қызмет 
көрсету қағидасының 101-тармағын қолдануға 
болмайды. Сондықтан заңнамаға сәйкес аталған 
жағдайда бір мемлекеттік мекеменің кодынан 
екінші мемлекеттік мекеменің кодына ақша 
аудару мүмкін.

Бюджеттік инвестициялық жобаның (одан 
әрі – БИЖ) техникалық-экономикалық не- 
гіздемесіне (одан әрі – тЭН) мемлекеттік 
ғылыми-техникалық сараптама жүргізу мәселесі 
сын тудырады.

Мемлекеттік ғылыми-техникалық са- 
раптаманы ұйымдастыру және жүргізу 
ережесінде мемлекеттік ғылыми-техникалық 
сараптаманының объектісі болып не табы- 
латындығы нақты белгіленген, алайда онда 
тЭН және БИЖ көрсетілмеген. Сол уақытта 
Қазақстан Республикасы Үкіметінің 2009 жылғы 
17 сәуірдегі № 545 қаулысымен бекітілген 
бюджеттік инвестициялық жобаларды қарау, 
іріктеу, іске асыруды мониторингілеу және 
бағалау ережесінің 52-тармағында инновациялық 
және/немесе ғарыштық қызметті көздейтін 
БИЖ бойынша салалық сараптама және 
мемлекеттік ғылыми-техникалық сараптаманың 
қорытындысы талап етілетіндігі бекітілген. 

Қазақстан Республикасы Үкіметінің             
2012 жылғы 27 маусымдағы № 861 қаулысына 
сәйкес аталған ережелер жаңа редакцияда 
жазылғандығына қарамастан, аталған нормалар 
сақталып қалды.

тәжірибе көрсеткендей, ғылыми қа- 
уымдастықтың мемлекет жариялаған кон- 
курстарда қатысуының белсенділігі өскен сайын, 
сараптама кезінде төмен балл алған және мұның 
себебінен МҒтС нәтижесі болып табылмайтын 
объектілер бойынша өтінім берушілермен 
жанжалды жағдайлар туындайды. Мұндай өтінім 
берушілер сараптаманың ұйымдастырылуы мен 
жүргізілуіне күмән келтіреді.

Әрине, стратегиялық, сараптамалық және 
әкімшілік функцияларды бөлу принципі 

ескеріледі, ал МҒтС ұйымдастыру және жүргізу 
ғылым туралы заңнамаға толық сәйкес жүзеге 
асырылады. атап айтқанда, сарапшыларды 
іріктеу оларға қойылған талаптар ескеріле 
отырып жүзеге асырылуы тиіс.

Сонымен бірге жағдайды сарапшының 
моральдық қасиеттерімен және мінез-құлқымен 
түсіндіруге болады.

Мысалы, объектіге сараптама жүргізу 
кезіндегі сарапшының жосықсыз мінез-құлқына 
пайдалы жағдай жасау, мәлім фактілерді 
жасыру, жалған ақпаратты айту, қарама-
қайшы әрекеттерді жасау, сондай-ақ (қасақана 
не абайсызда) Қазақстан Республикасының 
заңнамалық актілерінде бекітілген мақсаттар 
мен міндеттерге қайшы келетін іс-әрекеттерді 
жасау жатқызылуы мүмкін.

Бұған қоса, сарапшының Заң талаптарына 
сәйкес келмейтін сараптаманы беруі мүдделер 
жанжалы себебінен туындауы мүмкін. Қазіргі 
уақытта нақты ғылым салаларында маманданатын 
және сарапшыларға қойылатын талаптарға сай 
келетін қазақстандық ғалымдардың саны аз. 
Ғылыми ортаның тарлығы ғалымдар арасындағы 
аффилиирленудің себепшісі болып табылады.

аталған, бірақ мұнымен шектелмеген 
фактілер жағымсыз әлеуметтік құбылыс 
сипатына ие. Бұл тек сарапшыларға емес, тең 
дәрежеде өтінім берушілер мен (немесе) ғылыми 
жетекшілердің өздеріне де қатысты.

Сарапшылардың, өтінім берушілердің және 
(немесе) ғылыми жетекшілердің жосықсыз 

мінез-құлқының осындай фактілері «Ғылым 
туралы» Заңда бекітілген МҒтС принциптерінің 
толық жүзеге асырылуына қол жеткізуді 
айтарлықтай қиындатады деп есептейміз.

Бұған байланысты сараптама принциптерін 
сақтауға және, ең бастысы, ғылыми-техникалық 
қызметтегі жосықсыз мінез-құлыққа қарсы 
тұруға мүмкіндік беретін іс-шара қолдану 
қажеттілігі расталады.

Біз ғылым саласында омбудсман лауазымын 
бекіту мүмкіндігін ұсынамыз. Қазақстанда 
сақтандыру, банк, корпоративтік омбудсмандар 
әрекет ететіндігін атап өту керек.

шынымен де, қазіргі уақытта әр алуан 
қоғамдық қатынастар дамуының жылдам 
қарқыны байқалады. Бұған соттардың үлкен 
жүктемесі дәлел бола алады. Жыл сайын істердің 
саны өсіп келеді.

Мемлекет басшысы «Қазақстан-2050» 
стратегиясы: қалыптасқан мемлекеттің жаңа 
саяси бағыты» атты Қазақстан халқына 
Жолдауында «соттардың жұмысын жеңілдету 
мақсатында дауларды соттардан тыс реттеу 
институттарын дамытуды жалғастырған жөн. 
Болмашы мәселелер бойынша дауларды шешу 
соттардан тыс тәртіппен жүргізілетіндей тетіктер 
қарастыру қажет» деп атап өтуі кездейсоқ емес.

Сондықтан дауларды соттан тыс реттеу 
мемлекеттік саясаттың бөлігі болатыны 
дұрыс. Себебі Конституцияның 13-бабының 
1-тармағына сәйкес әркім өзінің құқықтары 
мен бостандықтарын заңға қайшы келмейтін 
тәсілдермен қорғауға хақылы.

Мақалада ғылым туралы заңнаманы жүзеге асыру аясында ұлттық ғылым жүйесін үдемелі 
қалыптастырудың тұжырымдамалық мәселелері қарастырылған.

Түйін сөздер: ұлттық ғылым жүйесі, мемлекеттік ғылыми-техникалық сараптама, ғылым 
этикасы.

В статье рассмотрены концептуальные вопросы поступательного формирования национальной 
научной системы в свете реализации законодательства о науке.

Ключевые слова: национальная научная система, государственная научно-техническая 
экспертиза, научная этика.

Conceptual issues of progressive formation of the national science system in the light of the implementation 
of the legislation on science are examined in this article.

Keywords: national science system, state scientific and technical expertise, science ethics.

